
Mosiah 7– 8

Kinatibuk-ang Pagpasabut sa mga 
Panaw diha sa Mosiah 7–24

Yuta sa 
Zarahemla

Mga Guba sa Jaredite nga Nasud  
diha sa Yuta paingon sa Amihanan

Yuta sa Nephi 
(Lehi-Nephi)

Grupo sa 
nangita nga 

gipangulohan 
ni Ammon

Pundok sa 
Nephite nga 

gipangulohan 
ni Zeniff

24 ka bulawan nga mga 
palid (basahon ni Ether)

Pagsulay sa pagpa-
ngita sa Zarahemla

I-summarize ang Mosiah 8:5–12 pinaagi sa pagpasabut
nga si Limhi nagpadala og panaw aron sa pagpangayo og
tabang gikan sa Zarahemla kaniadtong wala pa moabut
si Ammon. Ang pundok nangawala sa kamingawan, ug
imbes makaplagan ang Zarahemla, ilang nakaplagan ang
mga bukog sa usa ka naguba nga sibilisasyon. Didto ilang
nadiskubrihan ang 24 ka bulawan nga mga palid nga may
kinulit diha niini. (Mahimo nimong ipasabut nga ang mga
guba nga nadiskubrihan sa mga katawhan ni Limhi mao
ra ang nahibilin sa sibilisasyon sa Jaredite. Usa ka rekord
sa mga Jaredite, nakuha gikan sa 24 nga bulawang mga
palid, gilakip diha sa Basahon ni Mormon isip ang basahon
ni Ether.) Idugang kini nga panaw ngadto sa diagram diha
sa pisara, ingon nga gipakita diha sa hulagway niini nga
pahina. Ipadugang kini sa mga estudyante ngadto usab
sa ilang mga diagram. Ipasabut nga si Haring Limhi buot
nga makasabut sa mga panulat nga gikulit diha sa 24 ka
bulawang mga palid. Gipangutana niya si Ammon kon may
nailhan ba siyang tawo kinsa makahubad niini.
Dapita ang usa ka estudyante sa pagbasa sa tubag ni 
Ammon diha sa Mosiah 8:13–15. Hangyoa ang klase sa 
pagpangita sa ulohan nga gigamit ni Ammon sa pagpaila 
sa usa ka tawo kinsa adunay gahum sa paghubad sa mao 
nga mga rekord. Hangyoa ang mga estudyante sa pagsiksik og hilum sa Mosiah 8:16–19, 
nga mangita og dugang nga mga abilidad sa usa ka manalagna. Hangyoa ang pipila ka 
mga estudyante sa pagsulti unsa ang ilang nakit-an.
Isulat ang mosunod nga pamahayag diha sa pisara: Ang Ginoo naghatag og mga propeta, 
mga manalagna, ug mga tigpadayag sa kaayohan sa mga katawhan.
• Pila ka mga manalagna kita aduna karon sa yuta? (Napulog lima—ang mga miyembro

sa Unang Kapangulohan ug Ang Korum sa Napulog Duha ka mga Apostoles.)
• Unsa ang pipila ka mga butang nga ang mga propeta, mga manalagna, ug mga tigpa-

dayag mopahibalo kanato? (Kon ang mga estudyante maglisud sa pagtubag, pangutana
unsay napahibalo sa mga manalagna mahitungod sa mga hilisgutan sama sa kaminyoon
ug pamilya, edukasyon, kalingawan ug media, o sekswal nga kaputli.)

• Sa unsang paagi napanalanginan ang inyong kinabuhi pinaagi sa mga propeta, mana-
lagna, ug mga tigpadayag karong panahona?

Mahimo nimong isulti ang mahitungod sa unsa nga paagi ang mga propeta, mga mana-
lagna, ug mga tigpadayag nagpanalangin sa imong kinabuhi. Dapita ang mga estudyante 
sa pagbasa ug pagpamalandong sa ilang kaugalingon sa usa ka bag-ohay nga pakigpulong 
sa komperensya sa usa ka miyembro sa Unang Kapangulohan o Korum sa Napulog Duha 
ka mga Apostoles ug sa pagsunod niana nga pakigpulong.


